
Suġġett: Traffikar tal-Bnedmin 

It-traffikar tal-bnedmin jikkostitwixxi waħda mill-agħar forom ta' abbużi tad-drittijiet tal-bniedem, 
minħabba li tirriduċi l-bnedmin għal oġġetti u tmur kontra d-dinjità, l-integrità u d-drittijiet tal-vittmi u 
taffettwa familji u komunitajiet sħaħ.  

Fl-2012 kienet adottata l-Istrateġija tal-UE lejn l-Eradikazzjoni tat-Traffikar tal-Bnedmin. Din l-istrateġija 
għandha dimensjoni interna u esterna u kienet skedata li tiffunzjona sal-2016. Kienet imħabbra 
strateġija riveduta, imma din għadha ma ġietx adottata. 

1. X'kienu l-konklużjonijiet ewlenin li waslet għalihom il-Kummissjoni mill-implimentazzjoni tal-
Istrateġija tal-UE lejn l-Eradikazzjoni tat-Traffikar tal-Bnedmin, u meta għandha l-ħsieb li tadotta l-
istrateġija l-ġdida? 

2. Kif se jkunu indirizzati fl-istrateġija l-ġdida l-aspetti finanzjarji u ekonomiċi tat-Traffikar tal-
Bnedmin, it-tisħiħ tad-dimensjoni tal-ġeneru u l-koerenza interna/esterna fost l-oqsma ta' politika? 

3. Kif il-Kummissjoni se tirrispetta d-distinzjoni fundamentali bejn it-Traffikar tal-Bnedmin u l-
faċilitazzjoni ta' dħul klandestin ta' persuni fl-istrateġija futura tagħha? 

4. Abbażi taż-żewġ rapporti ta' implimentazzjoni tad-Direttiva 2011/36/UE dwar il-prevenzjoni u l-
ġlieda kontra t-traffikar tal-bnedmin u l-protezzjoni tal-vittmi tiegħu, adottata f'Diċembru 2016, 
liema miżuri qed tippjana l-Kummissjoni? 

